
Nomenclature :
        c Superius

        e Contra

        f Tenor

        h Bassus

Source :
        Premier livre des Amours de Pierre de Ronsard
        mis en musique à IIII. parties... -
        Adrian le Roy & Robert Ballard (Paris) 1578.

Ce ne sont qu´ains, qu’amorces et qu’apas
De son bel œil qui m’alèche en sa nasse,
Soit qu’elle rie, ou soit qu’elle compasse
Au son du Luth le nombre de ses pas.
Une minuit tant de flambeaux n’a pas,
Ny tant de sable en Eurype ne passe,
Que de beautéz embellisent sa grace
Pour qui j’endure un millier de trespas.
Mais le tourment qui moyssonne ma vie,
Est si plaisant, que je n’ay point envie
De m’eslongner de sa douce langueur :
Ains face Amour, que mort encore j’aye
L’aygre douceur de l’amoureuse playe,
Que vif je porte au rocher de mon cœur.

                                                                    Pierre de Ronsard

